
INFORMACION XERAL

Art. 1 — DATA

O Concello da Corufia e a Federacién Galega de Atletismo organizaran o 16 de febreiro de 2020
na Corufia a Xl Media Maraton Corufia21, cunha distancia homologada de 21.097,50 metros.

A proba, incluida no calendario oficial das competicions da FGA e a RFEA, disputarase a través
dun circuito totalmente urbano.

Art. 2 - HORARIO

A proba comezara as 10:00 a.m. e a lifia de saida estara situada na altura do Obelisco, no Canton
Grande.

Art. 3 — CIRCUITO

A proba levarase a cabo sobre a distancia de 21.097,50 metros. O percorrido esta medido e
homologado pola Real Federacion Espafola de Atletismo e discorre sobre asfalto na sua
totalidade. A ruta estard debidamente sinalizada e tera marcados todos os quilémetros. A
carreira realizarase unicamente pola via de trafico rodado en todo o seu percorrido, sen empregar
ningun espazo peonil. Esta prohibido usar como zonas de carreira as beirarrdas, illas centrais,
areas axardinadas etc., agas as zonas peonis sinalizadas como circuito.

Incumprir esta regra, asi como recortar o trazado oficial, pode implicar a descualificacién das
persoas infractoras.

A organizacion podera modificar o percorrido por causas alleas e/ou de forza maior.

ART. 4 — CONTROL TECNICO DA CARREIRA

A carreira estara controlada polo Comité Nacional de Xuices da RFEA e o Comité Galego de
Xuices da FGA.

Art. 5 — SISTEMA DE CRONOMETRAXE

O control da carreira estard dirixido polo Comité Galego de Xuices e da RFEA. Todas as
reclamacions deberanselle facer verbalmente & xuiza ou xuiz arbitro da proba ata 30 minutos
despois da publicacién dos resultados.

A cronometraxe realizarase mediante o sistema de chips. Habera varios puntos de control de
chips ao longo de todo o percorrido. As persoas participantes que non cumpran co paso por todos
0os puntos poderan ser descualificadas e como consecuencia non apareceran nos resultados
finais.

Art. 6 — UTILIZACION DE DORSAIS E CHIPS

Os dorsais con chips integrados, persoais e intransferibles, son exclusivos desta carreira, e
deben colocarse na parte frontal do corpo de maneira totalmente visible, sen obstrucions e sen
manipulalo, e asi deben levarse durante toda a proba.

Os dorsais contaran cun codigo QR a través do cal, as persoas que cheguen a meta (finishers)
poderan consultar os seus rexistros de forma instantanea, a través deste dispositivo.

A organizacion non admitira persoas corredoras que non estean inscritas ou que corran sen dorsal
e/ou chip, e impediralles ter acceso a carreira en defensa dos dereitos daquelas
regulamentariamente inscritas. Non se permitird a participacién co dorsal e o chip correspondente
a outra carreira ou persoa, con mais dun dorsal e/ou chip, dorsal falsificado ou outro que non sexa

o oficial.

Calguera infraccion a estas regras implicara a descualificacién das persoas afectadas na proba. A
organizacion resérvase o dereito de excluilas da participacion en futuros eventos.

Art. 7 — UTILIZACION DE MEDIOS FiSICOS NATURAIS

As persoas participantes teran que competir co seus propios medios fisicos naturais, sen axudas
materiais de ningun tipo, féra das persoas corredoras en cadeira de rodas debidamente inscritas e
gue cumpran as normas do IPC Athletics. Calquera dubida ao respecto deberé ser consultada coa
organizacién antes de facer a inscricion a través do correo electronico secretaria@atletismo.gal.

Non esta permitido o acompafiamento en ningin momento da proba por ningun vehiculo alleo a
organizacion, nin bicicletas, patins ou persoas non inscritas na proba que poidan acompafar,
avituallar ou marcarlles ritmos &s persoas participantes.

Ao mesmo tempo, non se permite participar con coches ou cadeiras de bebés, nin correr na
comparfiia destes en ningln momento, asi como tampouco esta permitido participar con animais,
nin correr na compafia destes en ninglin momento, a excepcidon do carro de atletismo ou carro
de running*.

*A participacion con carro de atletismo ou carro de running deberé estar xustificada
unicamente para levar a unha persoa menor de idade con discapacidade motora grave
(que non lle permita & persoa discapacitada trasladarse polos seus propios medios fisicos),
entendendo nestes casos como participante sempre & persoa que empurra o carro (dentro
da categoria que lle corresponda), e nhon & persoa que vai no carro.

Igualmente, serd obrigatorio acreditar a discapacidade da persoa que vai no carro, para o
que se lle enviard a copia da tarxeta acreditativa da discapacidade & organizacion, de
forma que quede acreditado o envio, ao correo electronico secretaria@atletismo.gal. A
inscricion desta persoa, que ira co dorsal sen chip, sera gratuita, para o que deberéan

contactar coa organizacion a través do correo electrénico secretaria@atletismo.gal.

Calquera infraccion destas caracteristicas podera supofier a descualificacibn da persoa
participante.

Art. 8 — DESCUALIFICACIONS

Os membros da organizacién resérvanse a facultade de retirar da proba &4 ou ao atleta que
manifeste un mal estado fisico, que non lle facilite & organizacion a documentacion que se lle
requira, &s e aos corredores que non respecten as indicacions da Policia Local, Proteccién Civil,
xurado, servizos médicos ou membros da organizacion debidamente identificados.

As ou os xuices da proba teran a facultade de descualificar & persoa infractora que non leve
visible o seu dorsal, que o manipule e/ou llo ceda a outra persoa, altere os datos facilitados a
organizacién con respecto aos que figuren no seu DNI ou ficha federativa, non complete o
percorrido, ou incumpra calquera outra norma contemplada nas normas da FGA, RFEA e IAAF.

As persoas corredoras descualificadas non terdn opcién a premios nin trofeos.

Art. 9 — PECHE DE CONTROL DA CARREIRA

O peche da proba tera lugar as 12:30 horas (2 horas e 30 minutos despois de sua saida). Asi
mesmo, establecerase un tempo de 1 hora e 15 minutos para o paso polos 10 km.

Ao se cumprir este tempo, tanto para o primeiro tramo da carreira como para a distancia total,
todas as persoas gque ainda continien no circuito deberan retirarse e trasladarse & zona peonil.
Consideraraselles “féra de carreira” e “non figuraran nas clasificacions”.

Se deciden continuar, estarano facendo baixo a sua exclusiva responsabilidade, debendo cumprir
en todo 0 momento coa normativa de tréfico e seguridade viaria.

CATEGORIAS E INSCRICION

Art. 10 - CATEGORIAS

- Sub 20, nadas/os en 2001 e 2002

- Sub 23, nadas/os en 1998, 1999 e 2000

- Sénior, nadas/os desde 1997 ata a categoria Master

- Master 1: De 35 a 39 anos cumpridos no dia da proba

- Master 2: De 40 a 44 anos cumpridos no dia da proba

- Méster 3: De 45 a 49 anos cumpridos no dia da proba

- Master 4: De 50 a 54 anos cumpridos no dia da proba

- Méster 5: De 55 a 59 anos cumpridos no dia da proba

- Méster 6: De 60 a 64 anos cumpridos no dia da proba

- Master 7: A partir de 65 anos cumpridos no dia da proba
- Atletas con discapacidade*: nadas/os en 1998 e anos anteriores

*Atletas con discapacidade: Establécense tres categorias para atletas con discapacidade:

A) Atletas en cadeira de rodas que non tefian mecanismos nin engrenaxes que
axuden & impulsion destas. Tan s6 estd permitido o impulso cos brazos sobre o aro
adherido a roda. Non se permite handbike.

B) Persoa con discapacidade visual

C) Persoa con discapacidade intelectual

No momento da inscricion deben comunicar esta circunstancia a organizacion. Para acreditar
a pertenza a algunha destas categorias, cOmpre enviar unha copia da tarxeta acreditativa da
discapacidade a organizacion, de forma que quede acreditado o envio, ao correo electronico
secretaria@atletismo.qgal.

As persoas corredoras destas categorias deben ir debidamente identificadas, asi como a
persoa que, no seu caso, lles faga de guia. Permitiranse ata duas guias por atleta con
discapacidade visual. O cambio de guia ha de realizarse no quilometro 10, incorporandose
a/o segunda/o guia neste punto. A participacion de guias, que iran con dorsal sen chip, sera
gratuita, para o que deberdn contactar coa organizacion a través do correo electronico
secretaria@atletismo.gal.

Para optar a trofeo na categoria de atletas con discapacidade € necesario inscribirse nesa
categoria.

Art. 11 — INSCRICION E COTA

a) A través da pasarela de pago inserida na paxina web da Federacion Galega de Atletismo
www.carreirasgalegas.com. Estara operativa desde a publicacion deste regulamento ata as 23.59
horas do 9 de febreiro de 2020.

Cota e prazos de inscricion:
Prazo ordinario: ata o domingo 2 de febreiro: 15 €
2.° prazo extraordinario: desde o luns 3 ata o domingo 9 de febreiro: 25 €

Por razéns organizativas de recursos técnicos e humanos, asi como pola calidade do
servizo, é aconsellable que as persoas participantes formalicen a sta inscricion dentro dos
prazos establecidos. Porén, e para todas aquelas que por causas alleas a organizacion
non poidan formalizar a sua inscricion antes do 2 de febreiro, terdn a opcion de realizala
do 3 ao 9 de febreiro, cun incremento na cota de participacion de 10 €, polo que a cota de
participacion seria de 25 €.

b) Inscricién presencial: Cubrindo a folla de inscricién e aboando a correspondente cota.
Prazo: ata o sabado 01/02/2020, no horario comercial de El Corte Inglés.

Lugar: nos departamentos de deportes de El Corte Inglés:

LOCALIZACION DOS CENTROS EL CORTE INGLES LOCALIDADE
4 i Departamento de Deportes . . ~
Ramon y Cajal (7.2 planta) Ramon y Cajal, 57 e 59 A Corufia
Marineda City Departamento de Deportes Estrada de Bafios de Arteixo, s/n A Corufia
(2.2 planta) Poligono Industrial da Grela
Compostela D . 0 de D . Rua do Restollal, 50 Santiago de
epartamento de Leportes 15702 Santiago de Compostela Compostela
; . : Vi
Vigo Departamento de Deportes Gran Via, 28. Vigo (Pontevedra) (I;?)(r)wteve A7)

c) Bonificacidons: 50% para maiores de 65 anos, persoas usuarias do Carné Xove e persoas
desempregadas. Para acreditar estas circunstancias € suficiente cunha declaracion responsable,
gue se entenderd realizada no momento que se marque a opcion “solicito bonificacion”, no
formulario de inscricién en lifia ou na folla de inscricion presencial; e enviarlle os
documentos que se detallan a continuacion a Federacion Galega de Atletismo mediante un correo
electronico a info@carreirasgalegas.com:

Maiores de 65 anos: fotocopia do DNI.

Persoas usuarias do Carné Xove: fotocopia do DNI e do Carné Xove.

Persoas desempregadas: fotocopia do DNI e Informe de periodos de altas e baias, expedido polo Servizo
Publico de Emprego (INEM) antes do dia da inscricién na carreira ou fotocopia da tarxeta de desemprego.

O prazo para o envio de documentos por correo electrénico finaliza as 23:59

horas do 2 de febreiro do 2020, coincidindo coa fin do prazo ordinario de inscricion.

s

c) Inscricion gratuita: Teran dereito & inscricion gratuita aquelas e aqueles participantes,
inscritas/os no Circuito Corufia Corre 2018/19, que tefian finalizado as nove carreiras das
que consta o circuito. Prazo limite para a inscricion gratuita: 2 de febreiro &s 23:59 h.

Art. 12 — DEVOLUCION DA COTA

SO se devolvera a tarifa de inscricién no caso de lesion e /ou enfermidade, se se presenta un
informe médico, antes do dia en que se realice a proba, na Federacién Galega de Atletismo
(Avenida de Glasgow, 13 (Edificio Federacions). 15008, A Corufia / info@carreirasgalegas.com).

O importe da devolucion vera determinado pola data de presentacion do informe médico:
O 75% da cota se se presenta unha semana antes da realizacion da proba, ata o 2 de febreiro
as 23:59h.
O 50% se se presenta despois desa data, ata o 2 de febreiro s 23:59h.

Se non se envia o devandito informe, non se realizar4 ningin reembolso. Para outros casos
xustificados, a organizacion avaliard se se devolve cota.

SERVIZOS AS PERSOAS PARTICIPANTES

Art. 13 — ENTREGA DE DORSAIS E CAMISETAS

Poderan recollerse no Departamento de Deportes de El Corte Inglés localizado no Centro
Comercial Marineda City nos seguintes dias e horarios:

Venres 14 de febreiro de 2020, de 17.00 a 22.00 horas
Sabado 15 de febreiro de 2020, de 10.00 a 21.30 horas.

De maneira extraordinaria, facilitarase a recollida dos dorsais 0 mesmo dia da carreira, domingo
16 de febreiro, na zona saida/meta situada no Canton Grande, & altura do Obelisco no seguinte
horario:

Domingo 16 de febreiro de 2020: 08:45 a 09:45 horas

Prégaselles &s persoas participantes que procuren, na medida do posible, recoller previamente o
dorsal para evitar aglomeracions.

A camiseta recollerase conxuntamente co dorsal e por estrita orde de chegada, ata finalizar a
existencia da talla. A organizacion non pode garantir a talla debido a que o pedido de camisetas
se realiza con anterioridade ao peche de inscriciéns.

Art. 14 — CAIXONS DE SAIDA

Estableceranse cinco caixéns de saida, en funcién dos seguintes tempos:

CAIXON TEMPOS

Igual ou < 34 min en 10 k
Igual ou < 1 h 20 min en medio maratén
34:01 - 36:00 min en 10 k

1

2 1 h 20:01 - 1 h 25:00 min en medio maratén
3 36:01 - 38:00 minen 10 k
1 h 25:01 - 1 h. 30:00 min en medio maratén
4 38:01 - 45:00 minen 10 k
1 h 30:01 - 1 h 40:00 min en medio maratén
Tempos superiores a 45.01 en 10 k e 1:40:01
en medio maratén
5

Sen marcas oficiais acreditadas en 10K ou
medio maraton

As persoas participantes deberan colocarse na zona acoutada que lles corresponda na saida,
segundo o dorsal que se lles asignase. Deberan estar nos seus postos 10 minutos antes do
disparo oficial de saida.

Art. 15 — ASEOS, DUCHAS E GARDARROUPA

WC PORTATILES: Estaran a disposicion aseos portatiles localizados na zona de saida e na zona
do Porto de Oza e Paseo Maritimo do trazado de Corufia21.

DUCHAS: Estaran dispofiibles na Cidade Deportiva de Riazor en horario de 11:00 a 14:00
horas. Poderase acceder presentando o dorsal da carreira.

GARDARROUPA: Habilitarase un servizo de roupeiro que estara dispofiible nunha carpa situada

na zona proxima & saida, no Obelisco, desde as 08:30 ata as 09:30 horas e desde as 11:15 ata as
13:00 horas do dia da carreira.

Art. 16 — AVITUALLAMENTOS E RECOLLIDA SELECTIVA DE RESIDUOS

Seguindo as normas da IAFF, instalaranse postos de auga a partir do quilometro 5 e
aproximadamente cada 5 quilometros. Haber& postos de avituallamento solido no quilémetro 10 e
15 aproximadamente.

Toda a persoa participante que desexe utilizar un avituallamento propio deberd entregarllo a
organizacion ata unha hora antes da saida, debidamente pechado e marcado co seu numero de
dorsal e punto quilométrico no que quere atopalo.

No caso de que a persoa participante queira que o seu avituallamento persoal lle sexa entregado
en man, € a sla responsabilidade designar e situar a unha persoa especificamente para esta
funcién. A dita persoa debera estar acreditada pola organizacion.

Calquera avituallamento féra da zona marcada para iso podera supofier a descualificacion da
carreira da persoa infractora.

Asi mesmo, poran a disposicion colectores suficientes para a recollida selectiva de residuos e
que son de uso obrigado, polo que de as e os atletas non os utilizaren, podera supofier a sua
descualificacion.

Art. 17 — SERVIZOS MEDICOS

A proba dispora dos servizos médicos recomendados pola RFEA e de acordo coa lexislacion
vixente.

A organizacion dispora dunha poliza de seguro de responsabilidade civil segundo a lexislacion
vixente. Todas as persoas inscritas estaran cubertas por unha pdliza de seguros de accidentes
segundo o Real decreto 849/1993, do 4 de xufio, que determina as prestacibns minimas do
seguro obrigatorio deportivo.

Recomendamoslles a todas as persoas participantes que cubran a parte posterior do dorsal
indicando os datos do nome, apelidos, datos médicos de interese (grupo sanguineo, alerxias,
enfermidades cronicas, se esta baixo algun tratamento especifico etc.) asi como teléfono/s e
contacto/s en caso de emerxencia.

Art. 18 - CONTROL ANTIDOPING

Serd obrigatorio o control de dopaxe cando este sexa requirido pola Axencia Espafiola de
Proteccion da Saude no Deporte (AEPSAD) ou solicitado pola organizacion da proba ou outros
organismos competentes.

Art. 19 — CLASIFICACIONS

Realizaranse as seguintes clasificacions:

Clasificacion Xeral Absoluta

Clasificacion por Categorias Masculina e Feminina
Clasificacion Absoluta Espafioles Masculina e Femenina
Clasificacion Absoluta Galegos Masculina e Feminina
Clasificacion Absoluta Corufieses Masculina e Feminina

O O O O O

As clasificacions seran expostas na zona de saida/meta.

PREMIOS E TROFEQOS

Art. 20 — PREMIOS ECONOMICOS

Xeral:
CONDICION*
POSTO PREMIO HOMES MULLERES
1.° 1200 € Realizar 1 h 10:00 ou menos Realizar 1 h 22:00 ou menos
2.0° 800 € Realizar 1 h 10:00 ou menos Realizar 1 h 22:00 ou menos
3.° 600 € Realizar 1 h 10:00 ou menos Realizar 1 h 22:00 ou menos
4.0 400 € Realizar 1 h 10:00 ou menos Realizar 1 h 22:00 ou menos
5.° 200 € Realizar 1 h 10:00 ou menos Realizar 1 h 22:00 ou menos

* No caso de non cumprir esta condicién, aplicarase unha rebaixa do 50 %.

Atletas con nacionalidade espafiola (premio non acumulable) ©:
1.° persoa clasificada espaiiola: 500 €
2.° persoa clasificada espafiola: 300 €

3.° persoa clasificada espafiola: 150 €

(1) Considerarase atleta de nacionalidade espafiola quen presente o correspondente DNI.

Atletas galegas/os (premio non acumulable) ©:

1.° persoa clasificada galega: 500 €
2.° persoa clasificada galega: 300 €

3.° persoa clasificada galega: 150 €

(2) Consideraranse atletas galegas/os aquelas persoas que presenten un certificado de empadroamento dalgun dos
concellos de Galicia.

Atletas corufiesa/és (premio non acumulable) ®:

1.° persoa clasificada corufiesa: 200 €

(3) Persoas empadroadas no Concello da Corufia. Para recoller os premios as ou aos mellores corufieses, deberan
remitir o certificado de empadroamento ao seguinte enderezo electronico: secretaria@atletismo.gal.

PREMIO ESPECIAL RECORD DA PROBA (premio acumulable):

Alo atleta que gafie a carreira e que bata o récord da proba tanto na categoria masculina (1 h 02’
57") como na feminina (1 h 11’ 16") obterd un premio de 1000 euros.

Os premios en metélico non serdn acumulativos, con excepcion do récord da proba. No caso de
duplicidade, aboarase a contia mais alta. Para poder recoller os premios, sera necesario xustificar
documentalmente o0 ano de nacemento das persoas participantes por medio do DNI as espafiolas,
ou do documento legal en vigor (pasaporte) as estranxeiras. Todos 0s premios estaran suxeitos as
retencions legais vixentes.

Co obxecto de poder revisar as condicions estipuladas e atender a calquera posible reclamacion,
a organizacion resérvase a posibilidade de entregar os premios en metélico a partir do luns
seguinte 4 data da competicion. No caso de realizarse un control de dopaxe, 0s premios
econdmicos quedaran retidos ata a sua resolucion oficial.

Art. 21 — ENTREGA DE TROFEOS

Outorgaranselles os trofeos no palco da entrega de premios &s tres primeiras persoas
clasificadas de cada unha das categorias indicadas no artigo 10. Ademais das tres primeiras
persoas clasificadas con nacionalidade espafiola, galega/o e corufiesa/és.

Informarase do horario da entrega de trofeos a través da web oficial
www.coruna.gal/carreraspopulares.

As/os atletas deberan situarse na zona préxima & entrega de trofeos no momento no que pola
megafonia se faga o anuncio do seu comezo, asi como estar pendentes da chamada a cada unha
das categorias.

Con caréacter xeral, as/os atletas que non se presenten no momento da entrega do seu trofeo,
perderan o dereito a recollelo. Exclusivamente poderan subir ao podio as persoas nomeadas. Non
se lle entregara o trofeo a ninguén que non sexa a/o propia/o atleta.

10

Agradecémoslles as persoas responsables dos clubs que tefian constancia de que a/o atleta non
esta presente que o comuniguen na zona do palco de entrega de trofeos o antes posible para
evitar esperas innecesarias.

Aquelas persoas que poidan alegar unha causa xustificada pola sta ausencia no momento da
entrega deberanse pofier en contacto co Servizo Municipal de Deportes, durante un prazo maximo
de 15 dias, onde se custodiaran os trofeos non recollidos. Se non se recollen no prazo sinalado,
entenderase que renuncian a este.

RESPONSABILIDADE E PROTECCION DE DATOS

Art. 22 - RESPONSABILIDADE

A organizacion non se fai responsable dos danos que puideren causar ou causarse as persoas
participantes por imprudencias ou descoidos delas mesmas.

A persoa participante declara, baixo a sua responsabilidade, que realiza o oportuno
recofiecemento médico que lle permite estar en condicions 6ptimas para realizar a proba, e exime
a organizacion da dita responsabilidade.

A organizacion dispon dun seguro de accidentes e responsabilidade civil que cubriré os incidentes
inherentes a proba.

Art. 23 - LOPD

Todas as persoas corredoras ao realizar a inscricion aceptan a publicacion do seu nome e imaxe
nas clasificaciéons, medios de comunicacion e/ou internet. Mediante a inscricion, a persoa
participante consinte expresamente que os seus datos sexan utilizados polo Concello da Corufia e
a Federacion Galega de Atletismo para comunicacions sobre as slUas actividades.

En todo o caso, de conformidade co establecido polo artigo 5 da LOPD, informase de que os
datos de caracter persoal declarados pasaran a formar parte de:

a) O ficheiro denominado INSTALACIONS DEPORTIVAS, do que o responsable do tratamento seré o
Concello da Corufia, dos que as finalidades e usos previstos serdn 0s seguintes: xestion
centralizada das instalacions deportivas municipais, das actividades impartidas nelas e do uso de
instalaciéns. Todas as persoas participantes ao realizar a inscricion aceptan a publicacion do seu
nome e imaxe nas clasificacions, medios de comunicacion e/ou internet. Autorizase a tomar imaxes
sempre que se utilicen para a promocion e difusién das ditas actividades, asi como a utilizaciéon do
mobil e correo electrénico como forma de aviso e comunicacion por parte do Servizo Municipal de
Deportes. Os dereitos de acceso, rectificacion, cancelacion e oposiciébn aos datos persoais
rexistrados neste ficheiro poderanse exercer ante o Rexistro Xeral do Concello da Corufia (Praza de
Maria Pita, 1) nos termos establecidos nos artigos 15, 16 e 17 da LOPD.

b) O ficheiro denominado ATLETAS, do que o responsable do tratamento serd a Federacién Galega de
Atletismo, ten como finalidade a relacién das e dos atletas federados en competicions oficiais,
elaboracién da clasificacion e estatisticas.

Esta proba pertence ao calendario oficial da Federacion Galega de Atletismo e da Real Federacion
Espafiola de Atletismo e, mediante a sUa inscricion, as persoas corredoras consenten
expresamente que os seus datos basicos (nome, apelidos, NIF / NIE / pasaporte, data de
nacemento, sexo e cédigo postal de residencia) lle sexan enviados a Real Federacién Espafiola de
Atletismo para xestionar as licenzas de dia, resultados e clasificacion. A posesiéon da licenza
garante que a persoa corredora participa cuberta por un seguro de responsabilidade civil e de
accidentes.

Os dereitos de acceso, rectificacion, cancelacién e oposicion aos datos persoais rexistrados neste
ficheiro poderanse exercer ante a Federacion Galega de Atletismo (Avda. Glasgow s/n. Complexo
Deportivo de Elvifia), nos termos establecidos nos artigos 15, 16 e 17 da LOPD.

Art. 24 — COMPROMISO

A inscricion na carreira implica a plena aceptacion do presente regulamento.

CONSIDERACION FINAL

A organizacion resérvase o dereito de realizar algun cambio no presente regulamento se asi o
considerar, e debera comunicarllelo na web e na informacién 4s persoas participantes.

Todo o non reflectido no presente regulamento rexerase polas normas da FGA, RFEA e da IAAF.

